
Почитувани читатели и колеги, 

 

Со задоволство Ви го претставуваме второто издание на Практичниот водич низ 
јавните набавки. Поминаа четири години од издавањето на првото издание, 
период кој е доволен за да ја согледаме примената на законот и прашањата кои 
најчесто се јавуваа во изминатиов период. 

Фокусот на ова издание е користењето на критериумите за избор на најповолна 
понуда, со посебен акцент на најдобриот однос на цената и квалитетот, како и 
критериумите за утврдување способност. Досегашното искуство покажа дека 
најмногу прашања се јавуваат околу овие две теми. Од тие причини, одлучивме 
да подготвиме посебен дел за критериумите за избор на најповолна понуда и за 
способност кој е вклучен во книгата како нов прилог. Исто така, ажуриран е и 
текстот на објаснувањата на законските одредби каде е презентирана новата 
пракса која произлезе во овој период по издавањето на првото издание. 
Вклучивме и повеќе нови прашања кои сигурно ќе ви помогнат полесно да ги 
примените законските одредби во постапките за јавни набавки. 

Особено сме благодарни на довербата која ни ја пруживте при излегување на 
првото издание и која континуирано ни ја давате како долгогодишни 
професионалци во оваа област. Книгата беше одлично примена од стручната 
јавност и од професионалците за јавни набавки, како од страна на договорните 
органи, така и од економските оператори. Тоа беше причина повеќе да го 
подготвиме ова издание, кое, сигурни сме, ќе ги исполни вашите очекувања и ќе 
го задржи нивото на квалитет на претходното. 

 

Од авторите  
  


